
ANTE A LENDA DE QUE O SISTEMA DE PENSIÓNS DESTE PAIS
NON É VIABLE

     Nesta crise na que nos meteron, destaca de forma moi principal o prognostico de 
que o sistema de Pensións está en perigo, xa que o envellecemento da poboación 
incrementa o número de beneficiarios, e o descenso da ”man de obra”, de cuxa 
cotización saen os fondos que nutren as pensións, parecen condenar ao fracaso do 
sistema... Así presentase que unha vantaxe social e vital, de alongar a vida das 
persoas, resulta ser un atranco para a súa convivencia, como se foran incapaces de 
valerse por se mesmas... O panorama preséntannolo sombrío, sen esperanzas, e 
incluso chegan, nesta campaña electoral que estamos vivindo, a falar de que o PP é o 
único capaz de salvar o sistema, nun cinismo raiano na estupidez xa que a súa oferta 
é reforzar o sistema de pensións privadas, administradas polos bancos... E ese é outro
elemento en discordia: a ambición da banca de incrementar o seu grande negocio dos
fondos de pensións privados, e así están a fomentar as lendas sobre o fatal destino 
das pensións públicas, buscando a captación de clientes que logo se verán 
defraudados nas súas perspectivas, como pasou no caso das hipotecas, ou das 
preferentes... Pero interesa analizar a estrutura social, para ver se sería certo e posible
que o sistema para financiar as Pensións poida decaer ata o punto de facerse 
insostible. A xustificación das pensións a percibir polos traballadores radica no feito 
de que é xusto e necesario que as persoas teñan garantida a súa pervivencia, dende o 
seu nacemento, ata o remate das súas vidas. A comunidade ten que organizarse para 
satisfacer as necesidades vitais das persoas en xeral,, nun plano de igualde de dereitos
e obrigas sociais. Así pois, no xeito en que a solidariedade da sociedade coas persoas 
que a integran sexa garantía dunha supervivencia digna, co respaldo da plusvalía que 
supón o esforzo dos traballadores na produción de bens e servizos, pero non 
financiándose exclusivamente en base a un contrato laboral individual, senón 
asumindo que, no proceso de produción, condicionado polas melloras técnicas, 
produto do esforzo da sociedade no seu conxunto, é imprescindible considerar como 
un gasto a cubrir no balance, unha aportación para cubrir os fondos sociais necesarios
para atender as obrigas contraídas cos traballadores. Da mesma maneira que nese 
coste está previsto o importe destinada a cubrir os xuros bancarios, os dividendos do 
capital, a amortización de bens, e tódolos gastos necesarios para a obtención do ben 
ou servicio. Así pois, o valor de traballo (sempre digno) non debe establecerse en 
función da oferta, senón do dereito a subsistencia de quen traballa... A produción 
obtida, sexa en bens ou servizos, ten que remunerar a quen a fai posible, que non é 
outra que o conxunto da clase traballadora, nun esforzo solidario e colectivo, tanto 
como persoas asalariadas ou como traballadoras por conta propia...E se esa 
tecnoloxía permite incrementar as cotas de produción, a mesma tense que aplicar 
para o beneficio de tódalas persoas que interveñen no proceso: como traballadoras, 
usuarias, empresarias, técnicos, educadores, etc, pero neste intre, as melloras na 
produtividade soamente benefician ao capital, porque a clase traballadora vese 
empuxada ao paro, o que ademais prexudica ao conxunto dos traballadores, pois ese 
incremento no paro, fai caer o valor do salario, nunha competencia inadmisible, xa 
que os dereitos a un salario dino deben de estar por riba das especulacións 
financeiras, que se basean no beneficio directo do capital, sen considerar o peso do 



volume económico que representaría unha masa salarial crecente, como elemento 
dinamizador da economía, incluso dende a perspectiva de desenrolo capitalista. Así 
pois recoñecido o dereito, este tense que facer realidade, pois a “simulación” da caída
de recadación, se corrixe tendo en conta que a base de cotización debe ser o valor dos
bens e servizos producidos. Pero ademais, no contexto social, os pensionistas son 
promotores da economía, xa que, sen demandar un posto de traballo, xeneran 
demanda de bens e servizos, que é necesario cubrir, animando unha vida social e 
económica, que equilibrar as necesidades duns coas potencialidades doutros, 
liberándose da tiranía dunha sobrevaloración de un diñeiro que soamente é útil cando
se inverte en cubrir necesidades reais das persoas, e non o é cando se acumula vellas 
caixas de ferro, onde se oxida e chupa uns xuros financeiros inxustos. 


